
ԱՄՓՈՓԱԹԵՐԹ

«Հայաստանի Հանրապետության բարձրագույն ուսումնական հաստատությունների 2023/2024 ուսումնական տարվա` պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար), առկա ուսուցմամբ, մագիստրոսի կրթական ծրագրով ընդունելության տեղերը հաստատելու մասին»
Կառավարության որոշման նախագիծ

	1․ Առողջապահության նախարարություն 
	01.02.2023թ.

	
	N ԱԱ/05/2246-2023

	Նախագծի նախագծի վերաբերյալ առարկություններ և դիտողություններ չկա:
	Նախագիծը մնացել է անփոփոխ:

	2․ Ֆինանսների նախարարության
	10.02.2023 թ.

	
	N 01/34-3/2327-2023

	 Նախագծի վերաբերյալ առարկություններ չկա:
	Նախագիծը մնացել է անփոփոխ:

	3. Բարձր տեխնոլոգիական արդյունաբերության նախարարություն 
	08.02.2023 թ.

	
	N 01/13.1/926-2023

	Նախագծի վերաբերյալ դիտողություններ և առաջարկություններ չկա:
	Նախագիծը մնացել է անփոփոխ: 

	4․ ՀՀ պաշտպանության նախարարություն
	03.02.2023 թ.

	1. 
	N ՊՆ/510/569-2023

	Պաշտպանության նախարարության կողմից ՀԱՊԿ անդամ երկրների ռազմաուսումնական հաստատություններում ՀՀ զինծառայողների համար հատկացված տեղերի կրճատմամբ պայմանավորված, առաջարկում ենք նախագծի հավելվածի Աղյուսակ 6-ում ՀԱՊԿ անդամ երկրների ռազմաուսումնական հաստատությունների համար հատկացված 84 տեղը փոխարինել 34 տեղով:
	Առաջարկն ընդունվել է։ Նախագծում կատարվել է համապատասխան փոփոխություն:


	5․ Շրջակա միջավայրի նախարարություն
	08.02.2023թ.

	
	N 1/01.7/1058-2023 

	Նախագծի վերաբերյալ առաջարկություններ չկա։

	 Նախագիծը մնացել է անփոփոխ։

	6. ՀՀ ներքին գործերի նախարարություն
	15.02.2023թ.

	
	N 43/21/16660-23 

	Նախագծի վերաբերյալ առարկություններ և առաջարկություններ չկա:
	Նախագիծը մնացել է անփոփոխ:

	7. ՀՀ Էկոնոմիկայի նախարարություն
	15.02.2023 թ.

	
	N 01/2158-2023

	1.Մտավոր սեփականության (այսուհետ՝ ՄՍ) ոլորտում մագիստրոսների մասնագիտությունների/կրթական ծրագրերի իրականացում չի նախատեսվում։ Ավելին, ՀՀ որևէ բուհ չունի մասնագիտացում ՄՍ իրավունքի բնագավառում: Երկրում առկա չէ ՄՍ ոլորտի մագիստրոսական ծրագիր, որի միջոցով հնարավոր կլիներ մասնագիտանալ իրավունքի այս ճյուղում: Իսկ վերապատրաստման ծրագրերը կազմակերպվում և անցկացվում են առանձին մասնագետների կամ կազմակերպությունների կողմից՝ ոչ ինստիտուցիոնալ և ոչ մշտական հիմունքներով: ՄՍ հիմունքները, որպես առանձին առարկա, դասավանդվում է ընդամենը մի քանի բուհերի իրավաբանական ֆակուլտետներում: Բոլոր մյուս իրավաբանական ֆակուլտետներում մտավոր սեփականության թեման շոշափվում է «քաղաքացիական իրավունք» առարկայի շրջանակներում մեկ կամ մի քանի դասաժամով: Այլ բուհերում և առանձին ֆակուլտետներում, որպես կանոն, «մտավոր սեփականություն» թեմայով առարկաներ առհասարակ չեն դասավանդվում: Վերոգրյալով պայմանավորված՝ առաջարկում ենք մշակել և ներդնել ՄՍ ոլորտում մասնագիտացված մագիստրոսական կրթական ծրագիր նույնպես։
2. Հավելված 2-ի Հայաստանի ազգային ագրարային համալսարանի «081101.00.7 Ագրոնոմիա» մասնագիտության սյունակում ավելացնել «Գյուղատնտեսական մշակաբույսերի գենետիկա և սելեկցիա» մագիստրոսական կրթական ծրագիրը:
    Միաժամանակ, քննության առնելով Նախագծով նախատեսված տեղերի ցանկը՝ Էկոնոմիկայի նախարարությունը ողջունում է մագիստրատուրայի ընդունելության տեղերի ցանկի համալրումը «Համակարգչային ճարտարագիտություն» մասնագիտության «Համակարգչային տեխնոլոգիաներ և ցանցեր», «Շինարարական ճարտարագիտություն» մասնագիտության «Հիդրոտեխնիկական և հիդրոէներգետիկ կառուցվածքներ», «Կառավարում» մասնագիտության «Հյուրընկալության կառավարում», «Սարքաշինություն և չափագիտություն» մասնագիտության «Կենսաբժշկական ճարտարագիտու-թյուն», «Կենսաբանություն» մասնագիտության «Գենոմիկա և բժշկական բջջագենետիկա» և «Գենային ճարտարագիտություն» նոր կրթական ծրագրերով։
	1. Ընդունվել է ի գիտություն: Նախարարությունը քննարկել և հավանություն է տալիս  մտավոր սեփականության ոլորտում նոր կրթական ծրագիր ներդնելու առաջարկությունը: Ծրագրի ներդրման հարցը կքննարկվի համապատասխան բուհերի ղեկավարների և  մասնագետների հետ:














2.Ընդունելի չէ: Համաձայն ՀՀ կրթության և գիտության նախարարի 2015 թվականի սեպտեմբերի 4-ի հմ. 768-Ա/Ք հրամանով հաստատված բարձրագույն մասնագիտական կրթության մասնագիտությունների և որակավորումների  համապատասխանեցման ցանկի՝ «310105 Գյուղատնտե-սական մշակաբույսերի սելեկցիա և գենետիկա» մասնագիտությունը համապատասխանում է 2014 թվականի հոկտեմբերի 23-ի Կառավարության N 1191-Ն որոշմամբ հաստատված բարձրագույն մասնագիտական կրթության մասնագիտությունների և որակավորումների ցանկի «081101.00.7	Ագրոնոմիա» մասնագիտությանը: 2023/2024 ուստարում ՀԱԱՀ-ը ընդունելություն կիրականացնի այս մասնագիտության բոլոր 4 կրթական ծրագրերով, որոնք են. «Ագրոնոմիա», «Բույսերի պաշտպանություն», «Ջերմատնային ագրոտեխնոլոգիա» և «Օրգանական գյուղատնտեսություն»:

	8. ՀՀ աշխատանքի և սոցիալական հարցերի նախարարություն 
	14.02.2023 թ.

	
	N ՆՄ/ԱՀ-1-1/3368-2023

	Նախագծով «Սոցիալական աշխատանք» մասնագիտության համար հանրապետության երեք բուհերում նախատեսվել է ընդամենը 8 հաստիք։ 
Հաշվի առնելով այն հանգամանքը, որ ՀՀ աշխատանքի և սոցիալական հարցերի նախարարությունը մշակել և ՀՀ վարչապետի աշխատակազմ է ներկայացրել «Սոցիալական աջակցության մասին» օրենքի նախագիծը, որով սահմանվել է, որ 2029 թվականի հունվարի 1-ից հետո որպես սոցիալական աշխատող կարող է հանդես գալ միայն սոցիալական աշխատանքի բարձրագույն կրթություն ունեցող անձը,  առաջարկում եմ քննարկել սոցիալական աշխատանքի ոլորտում պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար) տեղերի թիվն ավելացնելու հարցը։ 
	Ընդունվել է ի գիտություն: «Սոցիալական աշխատանք» մասնագիտությանը նախատեսվել է 8 անվճար և 42 վճարովի տեղեր:Հարկ է նշել, որ հատկացվող տեղերը ենթադրում են  պարտադիր ծախս, ուստի յուրաքանչյուր տեղի ավելացումը պետք է ներառված լինի միջնաժամկետ ծախսերի ծրագրի հայտում:
Միաժամանակ նշենք, որ 2023/2024 ուսումնական տարվա համար 3 բուհերում նախատեսվել է հատկացնել 10 անվճար և 67 վճարովի տեղեր՝ «Սոցիալական աշխատանք» մասնագիտությամբ, բակալավրի կրթական աստիճանով մասնագետների պատրաստման համար:

	9. Արդարադատության նախարարություն
	02.03.2023թ.

	
	N /27.3/10766-2023

	Նախագծի վերաբերյալ առարկություններ չկա:
	Նախագիծը մնացել է անփոփոխ:

	10. Ներքին գործերի նախարարության
	15.03.2023թ. 

	
	N 43/21/29221-23

	ՀՀ ներքին գործերի նախարարության ոստիկանության կրթական բարեփոխումների համատեքստում խնդրում եմ «Հայաստանի Հանրապետության բարձրագույն ուսումնական հաստատությունների 2023/2024 ուսումնական տարվա՝ ըստ մասնագիտությունների պետության կողմից ուսանողական նպաստների ձևով ուսման վարձի լրիվ փոխհատուցմամբ  (անվճար) և վճարովի, առկա ուսուցմամբ բակալավրի ու անընդհատ և ինտեգրացված կրթական ծրագրերով ընդունելության տեղերը հաստատելու մասին» ՀՀ կառավարության որոշման նախագծից հանել Հավելված 1-ի 4-րդ կետի «ՀՀ ոստիկանության կրթահամալիրին և» բառերը, 8-րդ կետը և հավելված 6-ը, իսկ «Հայաստանի Հանրապետության բարձրագույն ուսումնական հաստատությունների 2023/2024 ուսումնական տարվա` պետության կողմից ուսանողական նպաստների ձևով ուսման վարձի լրիվ փոխհատուցմամբ (անվճար), առկա ուսուցմամբ, մագիստրոսի կրթական ծրագրով ընդունելության տեղերը հաստատելու մասին» ՀՀ
Կառավարության որոշման նախագծից՝ Հավելվածի Աղյուսակ N 1-ի «ՀՀ ոստիկանություն» տողը և Հավելված 7-ը:
	Առաջարկն ընդունվել է։ Նախագծում կատարվել է համապատասխան փոփոխություն:





